
 

UKIUMUT NALUNAARUT 2014/2015 MEEQQAT IKIORTIGIT - RED BARNET 

KALAALLIT NUNAAT  

Ukioq qaangiuttoq 

Peqatigiiffimmi siulersuisuni taarseraattoqangaatsiarsimavoq. Tamannalu 

peqatigiiffimmut unamminartuusimavoq, kisiannili taamaakkaluartoq siulersuisut 

sulilluarsimapput anguniarlugu peqatigiiffiup naalakkersuinerup avataatigut meeqqanik 

sullissisutut erseqqaarissutut inissisimanissaa, tamaviaarutigalugillu siunissami 

pilersaarutit aningaaasassaqartikkumallugit aningaasarsiuussinerit.   

 

Kalaallit Nunaanni peqatigiiffiit aallartitaannik ataatsimiititsineq 2015-ini septemberip 

qaammataagaa ingerlanneqarpoq, siulersuisunut qinersinertaqartumik. Makkulu 

qinerneqarlutik siulersuisunut iserput:  

Siulittaasoq, Ruth Montgomery-Andersen; Siulittaasup tullia, Dan Budek Sørensen; 

Aningaaaserisoq, Anders Mejlvang; Jesper Schroeder, Rebekka Olsvig sinniisussallu 

Elise Bruun aamma Laila Skytte.  

 

Generalsekretæri 

2014-imi oktoberip aallaqqaataani Meeqqat Ikiortigit Genralsekretæreqanngilaq 

aningaasanillu isertitaqangaarnani. Siulersuisullu isumaqatigiipput suliitigalutik 

siulersuisuuniarlutik, taamatut iliornermikkut Genralsekretæriusimasup Tille 

Martinussen-ip suliai nangillugillu tigummilerlugit.  

 

Danmarkimi 2014-imi aallartitanik ataatsimiititsineq  

Siulittaasoq, Ruth Montgomery-Andersen siulersuisunullu ilaasortaq Rebekka Olsvig 

Danmarkimi oktoberip qaammataagaa Red Barnet Danmarkimi ataatsimiinnermi 

peqataapput tassanilu Meeqqat ikiortigit suliaat/sulinitaat saqqummiullugit 

nassuiaateqarfigalugit ilanngullugit maanna ingerlanneqartut.  Save the Childrenip 

ataani Red Barnet Danmarkimut nalunaaruteqartarluni peqataalerneq Red Barnet 

Danmarkip aningaasatigut allatullu ikiuunnera aqqutigalugu iluatsinneqarpoq 

minnerunngitsumik tassani Generalsekretæriusup, Mimi Stilling Jacobsen-ip  ikiuinera 

peqqutigalugu.   Peqatigiiffittut namminersortutut, qujamasuutigaagut aaliangiineq 



 

piumassuserlu takutinneqartut, uagullu aallaqqaataaniilli suliniutissatut aaliangiussaq 

malilluinnartuarparput:   

”Kalaallit Nunaat meeqqat kikkulluunniit peqataanissamut, napasinnaanermut, 

ineriartornissammut illersorneqarnissamullu pisinnaatitaaffeqartitsisoq”.  

Ukiuni aggersuni suliniutiginiarlugit qitiutikkumasagut  

2014-imi februarip qaammataani nuna tamakkerlugu peqatigiiffiup siulersuisuisa 

aaliangiuppaat 2018-ip tungaanut makku pingasut pillugit suliniuteqartoqarnissaq:  

1. Meeqqat angerlarsimaffiit avataani 

inissinneqarsimasut 

2. Meeqqat pinartunik pisariaqartitaqartut 

3. Meeqqat pisinnaatitaaffii pillugit 

oqaaseqartartuunissaq  

Siunnerfilersugaalluartumik avammut ersittuunissarput tamaviaarutigisimavarput 

taamallu aningaasaateqarfinnit soqutigineqalernissarput anguniarsimallugu. Tassami 

pilersaarutinik timitaliiniarnitsinni taamatut ittunit tapersersorneqarnissarput 

pisariaqartilluinnarparput. Aningaasaannaanngitsutigut kisiannili aamma sulisutigut, 

soorlu siulersuisut imminneq suleqataanerisigut, immineq kajumissutsimikkut 

sulisutigut, ilinniarsimasunit sullinneqarnikkut il.il  Meeqqat Ikiortigit, Kalaallit 

Nunaanni suliffeqarfinnik arlaqartunik suleqateqalernikuuvoq aammalu Danmarkimi 

Harboep aningaasaateqarfianit suliniutinut anginerusunut siullernut aningaasaliissu-

tissat isumannaarneqarsimallutik.  

Siunnefiit tassaapput sapinngisamik tunaartaqarluarluni sulisinnaalernissaq, 

erseqqaarinnerpaaffimmiilernissaq, allanut attaveqalernissaq aammalu sulianut 

piginnaaneqarlualernissaq aammalu peqatigiiffiup ingerlanniagaanut atatillugu 

ineriartortitsilluarnerpaaffimmiilernissaq.  

Maannamut sumiiffinni peqatigiiffiusut marluk, Qaanaami Nuummilu 

siunnerfilersugaal-luartumik meeqqanik inuussuttunillu sullissisimapput. 

Taamaattumik nuna tamakkerlug peqatigiiffimmit siunnerfigineqarluni 

isumannaarumaneqarpoq sumiiffiusuni peqatigiiffiit naammattunik 

aningaasassaqartinneqarlutillu suleqataasussaqartinneqarnissaat. Nuummi peqatigiiffik 



 

uummaarilluinnartumik ingerlavoq tassanilu immineq kajumissutsiminnik suleqataasut 

Nummi meeqqat sanngiitsumik inissisimasut sullissiniarneranni tunuliaqutsiilluarlutik, 

Qaanaamili ingerlatsiniarneq ajornakusoornerusimavoq.  

Siulersusut ukiuni 2015/2016-imi sallertut anguniarniarpaat Qaanaami peqatigiiffiup 

meeqqanut inussuttunullu ingerlataqarsinnaanissaa.   

Nuna tamakkerlugu peqatigiiffimmi siulittaasut sumiiffinnilu peqatigiiffiit aallaqqaa-

taaniilli oqaloqatigiilluartarsimapput. Siulersuisuunerillu nuannaarutigalugulu 

tulluusimaarutigaat sumiiffinni peqatigiiffiit malunnaatilimmik meeqqanik 

inuussuttunillu atugarliortunik malunnaatilimmik sullissinerat  

Maannamut angusaqareeqaagut  

Nuna tamakkerlugu peqatigiiffiup erseqqinnerulernerata avataatigut, 

attaveqarfilersorneq annertusisimavoq. Assersuutigalugu maanna nunarput 

tamakkerlugu peatgiiffiup suleqatigilersimavai NGO-t meeqqanik sullissisuusut allat: 

MIO Kalaallit Nunaanni Meeqqat Pisinnaatitaaffii pillugit suliniaqatigiiffiusoq, 

Mølkebøtten Grønland – meeqqanik inuussuttunillu tarfiinnartunik privatiulluni 

sullissiviusoq, ornittakkat ulluuneranilu paaaqqinnittarfiit, Nunatsinni Politiit 

allarpassuillu meeqqanut sammisunik suliaqartuusut. 

Nuna tamakkerlugu peqatigiiffik maanna aningaasaqarnikkut tunngaviminik 

isumannaarsuiniarnermik suliaqarpoq, soorlu ilaatigut Tips og Lotto midler-init 

ukiumoortumik tapiiffigineqartarnissaq isumannaarniarsaralugu aammalu 

aningaasaateqarfinnut allanut qinnuteqartarnikkut. 2015-imi oktoberip qaammataani 

Meeqqat Ikiortigit TV-kkut nuna tamakkerlugu aningaasanik katersuiniarnermik 

ingerlatsivoq, meeqqat inuussuttullu mianernartumik inissisimasut sullinniarnerinut 

iluaqutaasumik.  

STARK Grønland 

STARK Kalaallit Nunaat A/S Meeqqat Ikiortigit-ip sulineranik tapersersuivoq 

taamaaliornikkullu STARK inuiaqatigiinni akisussaaqataasutut sulimmat avammut 

nittarsaallugu, suliffeqarfittut inuiaqatigiinni ineriartortitsinissamut 

suleqataarusuttutut. STARK Kalaallit Nunaat ussassaarivoq tunisisarlunilu 

niuertarfimminni nunatsinni tallimaasuni værdikupon-inik 25 kr.-linnik. Aningaasallu 

isertinneqartut tamakkiisut Meeqqat Ikiortigit-Red Barnet Grønland-imut 

tunniunneqassapput.  



 

Isumannaatsunik internet-imik atuisinnaaneq - Sikker Chat 

Danmarkimi Red barnet Pinerlutsaaliuinermut Siunnersuisoqatigiit suleqatigalugit 

paasititsiniaalluni qupperneq www.sikkerchat.dk, pilersissimavaat, meeqqat inuus-

suttullu isumannaatsumik internet atorlugu iattaveqarsinnaanissaat 

aqqutissiuukkumallugu. Taanna tassaavoq suliniaqatigiiffiit ilaat pitsaaliuinermut, qin-

ngasaarisarnermut, qunusaarinermut imal. kinguaassiuutinut sammisutigut toqqissis-

imananngitsumik pisartunut qaammaasaqarnerulernissamut aqqutissiuussisoq. 

Meeqqat Ikortigit PiSiu suleqatigalugu tassannga nunatsinni atorneqartussamik 

kalaalllisuunngortitsiniarpoq.   

 

 

Nittartagaq Facebook-ikkulluq qupperneq  

Meeqqat Ikiortigit maanna nittartagaqalernikuuvoq kiisalu Facebook-ikkut 

qupperneqalernikuulluni, neriuppugullu taakku atorlugit peqatigiiffik avammut 

erseqqaarinnerusunngortissinnaassallugu taamallu aningaasaateqarfinnut firmanullu 

pilersaarutinut ingerlanneqartunullu atatillugu soqutiginarnerusunngortillugu.  

 

Maannamut suli illoqarfinni marlunni nutaanik peqatigiiffiliorniarnerput 

iluatsinngilarput, tassa Ilulissani Upernavimmilu, suliniutaavorli illoqarfinnut 

pineqartunut generalsekretæriusup tikeraartinnissaa taakkunanilu 

suleqataarusuttunik, oqartussaasunik paaqqinnittarfinnik oqaloqateqareerneratigut, 

uummarissaataasumik pisoqarnissaa. Nuna tamakkerlugu peqatigiiffimmit 

qilanaaraagut ukiuni tulliuttuni tunaartalersugaanerusumik sulisinnaalernissarput, 

summiffinnilu nukittorsaataasussanik suleqateqalernissarput.   

Pilersaarutit siulliit 

Ingerlanneqartoq ” Meeqqat tamarmik angerlarsimaffissaminnik pisariaqartitsipput”, 

aamma weekendimi ingerlattakkatut taaneqartoq, aallartilluarpoq Danmarkimit 

Harboefonden-imit 100.000 kr.-nik tapiiffigineqarneq aqqutigalugu.. 

Ingerlanneqartussarlu meeqqanut angerlarsimaffimminnit allanut inissinneqartunut 

taakkulu angajoqqaavinut sammilluinnartuuvoq.  Ukioq naatinnagu pilersaarutaasoq 

taanna aallartinneqassaaq tassungalu atatillugu ingerlatsinissamut pisortassamik 

atorfinitsitsisoqassalluni. Aallartinnissarput qilanaareqaarput aammalu ingerlanniakkat 

allat 2015-ip ingerlanerani aallartikkusutat pilersaarusiorlugit aallartinneqareerput.  

http://www.sikkerchat.dk/


 

 

Ikiuisoqanngippat –Meeqqat Ikiortigit ingerlasinnaassanngilaq 

Red Barnet Danmark ukiuni 2013 aamma 2014-imi aningaasaliisimanngitsuuppat 

nunarput tamakkerlugu peqatigiiffimmik pilersitsisoqarsimanavianngikkaluarpoq. 

Aningaasaliissutimmi taaneqartut periarfissiisimapput aaqqissuussaanikkut 

ineriartortitsinissamut allisaanissamullu, tamakkumi pisariaqarmata peqatigiiffimmik 

aallartitsisinnaalertinnani. 2015-imilu Meeqqat Ikiortigit tulluusimaarluni 

oqarsinnaalerpoq nunatsinni inuussutissarsiortut, Namminersorlutik Oqartussat 

nunatsinnilu innuttaasut attaveqarfigillualernerisigut siuariarluarsimalluni.  Pilluarta!  

Taamaattumik makku uummammit pisumik qutsavigiumavagut:  

Suliplus 

Grønlands Revisionskontor 

Grønlands Arbejdsgiverforening 

Grønlands Ejendomskontor 

Grønlandsbanken 

Tips og Lotto (Grønlands Selvstyre) 

Red Barnet Danmark for faglig støtte og sparring 

MIO 

Børne NGO Netværk 

Aaammalu qutsavigiumavagut sumiiffinni immikkoortortaqarfigut aammalu immineq 

kajumissutsiminnik ikiuuttugut, qangaammalli Meeqqat Ikiortigit nuna tamakkerlugu 

suliniuteqarnerani ikiuuttarsimasut.  

Neriuutigaarput 2016-imi siunissamilu suli annertunerusumik suleqatigiikkumaarluta 

– nunatsinni meeqqanut inuussuttunullu atukkatigut mianernartumik inissisimasunut 

iluaqutaasussamik.   

 



 

Nalunaarusiap naammassinerata kingorna ilassutimininnguamik 

ikkussisoqarpoq, taaneqarluni suliitigalunisiulersuisoqarneq peqatigiiffiup 

ineriartorneranut siunissaanullu ”peqqinnartuusimasoq”.  

Taamatummi pisoqarneratigut periarfissaasimavoq naqqaniit ineriartornissaq 

taamallu ninngusuumik toqqammavissiornissaq.  

Ilanngunneqarporlu aamma, 31. oktober 2015 KNR-ikkut aningaasanik 

katersuiniarnissaq qilanaarineqarmat peqatigiiffiullu tamanna 

tulluusimaarutigisussaammagu.  

 


